Lightning Kills Mother and Daughter on Way to Wedding [Rwanda]

Yesterday, Thursday 16th March 2023, at around 13:00 hours, local time, lightning struck and killed Domitille Nyirabageni, aged 51, and her daughter Jeannine Abayisenga, aged 21.
Late mother Abayisenga was carrying a four month baby on her back, but fortunately, this baby managed to survive. The deceased were on their way to attending a wedding nearby their residence, when lightning struck them. This tragedy occurred in Rweya Village, Kamanyega Cell, Nkaka Sector, Rusizi District, within the Western Province of Rwanda. Mr Gervais Ntiviguruzwa, the executive secretary of Nkaka sector confirmed this report.

Rusizi: Inkuba yishe abantu babiri bari bagiye mu bukwe
 17-03-2023 - saa 07:15,  Nsanzimana Erneste
Mu Murenge wa Nkanka mu Karere ka Rusizi, inkuba yakubise Nyirabageni Domitille w’imyaka 51 n’umukobwa we Abayisenga Jeannine w’imyaka 21 bari bitabiriye umuhango wo gufata irenga bahita bitaba Imana. Byabereye mu mudugudu wa Rweya mu Kagari ka Kamanyenga ku wa 16 Werurwe 2023 Saa Saba z’amanywa.
Nyirabageni n’umukobwa we bari baturutse mu mudugudu wa Karambo mu Kagari ka Gasheke mu Murenge wa Bushenge, mu karere ka Nyamasheke, batashye ubukwe bwo gufata irembo bw’uwitwa Hategekimana Joel. Abayisenga yari ahetse umwana we w’amezi ane amutwikiriye umutaka, gusa uyu mwana ntacyo yabaye.
Umunyamabanga Nshingwabikorwa w’Umurenge wa Nkanka, Ntivuguruzwa Gervais, yabwiye IGIHE ko ubwo ba nyakwigendera bari bageze nko muri metero 300 hafi y’aho bari bagiye gutaha ubukwe, imvura yakubye ari nyinshi irimo n’imirabyo, irabakubita bitura hasi bahita bitaba Imana.
Ati “Tukibimenya aya makuru twahise tuva mu nama twarimo igitaraganya, duhamagara umugabo wa Nyirabageni ari we se wa Abayisenga akaba na sekuru w’urwo ruhinja, turahahurira, bahageze dusanga bapfuye, agahinja abaturage bagakuye mu mugongo wa nyina, tubanza ku kajyana ku Kigo Nderabuzima cya Nkanka ngo harebwe niba nta kibazo kagize tutamenye, basanga ko ni kazima, nta kibazo na gito kagize.’’
Akarere ka Rusizi kahise gatanga imodoka ijyana imirambo mu Karere ka Nyamasheke aho ba Nyakwigendera bari baturutse. Bikekwa ko umutaka Abayisenga yari atwikiriye umwana we ariwo watumye inkuba ibakubita kuko iyo nkuba yanawutwitse. Mu bihe by’imvura, abaturage bagirwa inama yo kwirinda kugama munsi y’ibiti, kuvugira kuri telefoni mu mvura kuko byongera ibyago byo gukubitwa n’inkuba.
Ikindi abaturage bakwiye gukora mu kwirinda gukubitwa n’inkuba ni ugushyira imirindankuba ahantu hahurira abantu benshi no kwihutira gucomora ibikoresho bicometse ku mashanyarazi kuko biri mu byongera ibyago byo gukubitwa n’inkuba.

